
It-Tnejn, 10 ta’ Diċembru, 2018.

l-Kumitat Permanenti dwar l-Ambjent u l-Ippjanar tal-Iżvilupp iltaqa’ fil-Parlament, il-Belt Valletta, fil-4:37 p.m. 

L-Onor. Alex Muscat, Chairman tal-Kumitat, ippresjeda.

PREŻENTI

L-Onor. Clint Camilleri (Segretarju Parlamentari għall-Biedja, Sajd u Drittijiet tal-Annimali); l-Onor. Roderick Galdes (Segretarju Parlamentari Parlamentari għall-Akkomodazzjoni Soċjali); l-Onor. Robert Cutajar (sostitut tal-Onor. Jason Azzopardi); u l-Onor. Godfrey Farrugia (sostitut tal-Onor. Marlene Farrugia), kienu preżenti.  

Kien hemm preżenti wkoll, u ħa sehem fid-diskussjoni, l-Onor. Josè Herrera, Ministru għall-Ambjent, Żvilupp Sostenibbli u Tibdil fil-Klima.

TALBA

L-Iskrivana tal-Kumitat qalet it-talba.  

MINUTI

Il-Minuti tal-Laqgħa Nru. 12 li saret fil-21 ta’ Novembru 2018, ġew konfermati. 

[bookmark: _GoBack]DISKUSSJONI ĠENERALI DWAR IL-WASTE TO ENERGY

Saret introduzzjoni dwar is-suġġett mill-Ministru Herrera u wara saret preżentazzjoni mis-Sur Kevin Mercieca, li minbarra li huwa Deputat Direttur fl-Aworità tal-Ambjent u r-Riżorsi, kien ukoll membru fuq il-kumitat tekniku li ħejja r-rapport intitolat “Technical Report on the setting up of a Waste to Energy Facility in Malta”.

Fl-aħħar tad-diskussjoni ċ-Chairman, filwaqt li rringrazzja lir-rappreżentanti tal-Awtorità għall-Ambjent u r-Riżorsi għall-preżentazzjoni tagħhom, qal li punt importanti ħafna li ħareġ mid-diskussjoni kien li l-mod kif kien miexi l-proċess kien wieħed trasparenti ħafna u moving forward u kien għad hemm il-lok għall-involviment ta’ kulħadd fih għall-fatt li kien se jkun hemm diversi proċessi ta’ konsultazzjonijiet pubbliċi. Huwa qal li din kienet deċiżjoni strateġika importanti għal pajjiżna u ħeġġeġ lil kulħadd sabiex jipparteċipa fiha. 



Id-diskussjoni dwar dan is-suġġett intemmet.

Fis-5:51 p.m. iċ-Chairman aġġorna l-Kumitat għal data u b’aġenda li kellhom jiġu kkomunikati aktar tard.

